
➢ मिरा भाईंदर कार्यक्षेत्रातील गटारे स्वच्छ करण्यासाठी मा. आयुक्तांनी आखले वेळापत्रक
मिरा भाईंदर कार्यक्षेत्रातील गटार स्वच्छता मोहीम केवळ पावसाळयापूर्वीच नव्हे, तर ती वर्षभर राबविण्यात यावी, अशी शहरातील नागरीकांची मागणी होती. शहरातील गटारे नियमित स्वच्छ ठेवण्यासाठी त्यांची नियमित सफासफाई होण्याच्या अनुषंगाने मा. आयुक्त श्री. संजय श्रीपतराव काटकर यांनी गटारे स्वच्छतेचे वेळापत्रक आखले आहे.
पालिकेच्या सार्वजनिक आरोग्य विभागाकडून शहरातील गटारे दरवर्षीच्या पावसाळ्यापूर्वी स्वच्छ केली जातात. पावसाळ्यानंतर मोठ्या प्रमाणात गाळ तसेच कचरा साठत असे. यामुळे पावसाळ्यापूर्वी गटारे स्वच्छता मोहीम राबवुनही पहिल्याच मुसळधार पावसात गटारांतील  सांडपाणी बाहेर पडून ते लोकवस्त्यात शिरण्याची शक्यता निर्माण होत होती. हे टाळण्यासाठी आयुक्तांनी शहरातील सर्व गटारांची नियमितपणे  साफसफाई करण्याचा निर्णय घेतला आहे. जेणेकरून पावसाळ्यात गटारांमधील सांडपाणी बाहेर पडून ते तेथील लोकवस्त्यात शिरणार नाही.
या नियमित गटार स्वच्छतेसाठी आयुक्तांनी प्रत्येक प्रभागाचे वेळापत्रक तयार केले आहे. त्या स्वच्छतेवर नियंत्रण ठेवण्यासाठी मा.आयुक्त यांनी प्रत्येक प्रभाग निहाय स्वच्छता निरीक्षकांची नियुक्ती केली असून त्याबरोबरच गटारे स्वच्छतेची जबाबदारी निश्चित केली आहे. कोणत्या प्रभागातील कोणती गटारी कोणत्या तारखेला स्वच्छ करावी, यासाठी मा.आयुक्तांनी तारखा निश्चित केलेल्या आहेत.  मा.आयुक्तांच्या या नवीन संकल्पनेतून गटारे नियमित स्वच्छ केली जाणार आहेत. स्वच्छता निरिक्षकांना गटार स्वच्छता मोहिमेचा लेखाजोखा दररोज आयुक्तांना सादर करावा लागणार आहे.
